
I. Aitzinsolasa
2011rako bere jarduera-programari jarraituz, Comptos Ganberak Eguesibarko Udalaren 2010eko kontu orokorraren fiskalizazioa egin du.

Eguesibarko Udalak 53,57 km2 ditu; Altzuza, Ardanatz, Azpa, Badoztain, Egues, Elkano, Elia, Ibiriku, Olatz eta Sagasetako kontzejuek, Etxalatz, Amokain, Erantsus, Elizmendi eta Egulbatiko jaurerriek eta Uztarroze, Gorraitz eta Sarrigurengo herriguneek osatzen dute. 

2010eko urtarrilaren 1ean, 14.370 biztanle zituen; horietatik, ehuneko 85 Sarrigurenen eta Eguesen bizi dira. Azkeneko urte hauetan biztanleriaren hazkunde handia izan du udal honek, hirigintza-garapen nabarmen baten ondorioz, ondoko koadro honetan garbi ikusten den bezala:

	Urtea
	2006
	2007
	2008
	2009
	2010
	2011

	Biztanleak
	5.379
	7.079
	9.137
	10.787
	14.354
	16.202

	Aldaketa, 2006arekin alderatuta 
	 
	% 32
	% 70
	% 101
	% 167
	% 201


Eguesibarko Udalaren eta haren mendeko erakundeen osaera ondoko irudi honetan ageri dena da:

 SHAPE  \* MERGEFORMAT 



Honako hauek dira entitate horien guztien datu ekonomiko nagusiak 2010eko ekitaldiaren itxieran:

· Administrazio publikoaren arloa:

	Entitatea
	Aitorturiko betebeharrak
	Aitorturiko eskubideak
	Langileak, 2010-12-31n

	Udala
	10.343.005
	9.653.865
	106


· Sozietate publikoak. 2004ko urrian, udalak Andacelay, SL Udalaren hirigintza-sozietatea sortu zuen, bazkide bakarra Udala duela. Sozietate honek ehuneko 51rekin hartzen du parte honako sozietate misto hauetan: “Gestión y Promociones Egüés 21, SA” eta “Gestión y Promociones Egüés 21-II, SL”; bi sozietate horietan bazkide pribatu bera da. Hauek dira sozietate horien datu nagusiak:

	Enpresa publikoak
	Sarrerak
	Gastuak
	Langileak, 2010-12-31n
	Ekitaldiko emaitzak

	Andacelay, SL
	6.614.465
	3.175.948
	-
	3.438.517

	Gestión y Promoción Egüés 21, SA
	2.666.362
	2.592.870
	-
	73.492

	Gestión y Promoción Egüés 21-II, SL
	5.712.196
	5.712.196
	-
	0


Sozietate hauek Udaletxean dute beren egoitza soziala.

Udal hau Iruñerriko Mankomunitateko kidea da, eta haren bitartez eskaintzen ditu ondoren adierazten diren zerbitzu hauek:

	Zerbitzuak
	Udalarentzako gastuak 2010ean 

	Uraren ziklo integrala eta Hiri-hondakin solidoen kudeaketa eta tratamendua
	106.819

	Eskualdeko hiri-garraioa
	231.673

	Ibai-parkearen kudeaketa
	36.560

	Guztira
	375.052


Laburbilduz, ematen dituen zerbitzu publiko nagusiak eta haiek emateko modua ondoko taula honetan ageri direnak dira: 

	Udal Zerbitzuak
	Udala
	Merkataritza-sozietate osoa
	Mankomunitatea/Partzuergoa
	Zerbitzu-kontratuak
	Errentamendua
	Merkataritza-sozietate mistoak

	Administrazio zerbitzu orokorrak
	X
	
	
	
	
	

	Oinarrizko gizarte-zerbitzua
	X
	
	
	
	
	

	Etxez etxeko laguntza-zerbitzua
	X
	
	
	
	
	

	0-3 urte bitartekoen harren eskolak
	
	
	
	X
	
	

	Musika-eskola
	X
	
	
	
	
	

	Hirigintza
	X
	X
	
	
	
	X

	Lorategiak
	X
	
	
	X
	
	

	Hiri-hondakinak
	
	
	X
	
	
	

	Ur-hornidura
	
	
	X
	
	
	

	Garraio publikoa
	
	
	X
	
	
	

	Liburutegia-Ludoteka
	X
	
	
	
	
	

	Kontsumitzailearen arreta zerb.
	
	
	
	X
	
	

	Kaleen eta Bideen mantentze-lanak
	X
	
	
	
	
	

	Kirolak
	X
	
	
	
	
	

	Kirol-jardueren kudeaketa
	
	
	
	X
	
	

	Udal-polikiroldegiak
	
	
	
	
	X
	

	Podologia
	X
	
	
	
	
	

	Babestutako enplegu soziala
	X
	
	
	
	
	

	Diru-bilketa exekutiboa
	
	
	
	X
	
	

	Familien Arreta Zentroa
	
	
	
	X
	
	

	Familien Arreta Zentroko laguntza juridikoa
	
	
	
	X
	
	


Toki-entitate honi aplikatzekoa den araubide juridikoa honako arau hauek osatzen dute, funtsean:

· Nafarroako Toki Administrazioari buruzko 6/1990 Foru Legea.

· Nafarroako Toki Ogasunei buruzko 2/1995 Foru Legea.

· Nafarroako Toki Araubidea Gaurkotzeari buruzko 11/2004 Foru Legea.

· Toki Araubidearen Oinarriak arautzen dituen 7/1985 Legea.

· 251/1993 Legegintzako Foru Dekretua, Nafarroako Administrazio Publikoen Zerbitzuko Langileriaren Estatutuaren Testu Bategina.

· Langileen Estatutuari buruzko 1/1995 Errege Lege Dekretua.

· Kontratu Publikoei buruzko 6/2006 Foru Legea, otsailaren 14ko 1/2007 Foru Legeak toki entitateei buruz ezarritako berezitasunekin.

· Diru-laguntzei buruzko 38/2003 Lege Orokorra.

· Lurraldearen Antolamendu eta Hirigintzari buruzko 35/2002 Foru Legea.

· Ekainaren 11ko 12/2010 Foru Legea, Defizit publikoa murrizteko neurri bereziak Nafarroako Foru Komunitaterako moldatzen dituena.

· Urriaren 26ko 13/2009 Errege Dekretu Legea, Enplegurako eta Tokiko Iraungarritasunerako Estatuko Funtsa sortu zuena.

· Uztailaren 5eko 15/2010 Legea, merkataritza-eragiketen berankortasunaren aurkako neurriei buruzkoa.

· Kontabilitatearen eta aurrekontuen arloan, araubide juridikoa ezartzen dutenak 1998ko irailaren 21eko 270, 271 eta 272 foru dekretuak dira, zeinak Nafarroako toki administraziorako aurrekontu eta gastu publikoari, aurrekontu-egiturari eta kontabilitateari buruzkoak baitira.

· Udalaren 2010eko aurrekontuaren exekuzio-oinarriak eta gainerako barne arauak.

Txostenak sei atal ditu, sarrera hau barne hartuta. Bigarren atalean txostenaren helburuak agertzen dira. Hirugarrenean, egindako fiskalizazio-lanaren norainokoa. Laugarrenean, Udalaren Kontu Orokorrari buruz dugun iritzia. Bosgarrenean, Eguesibarko Udalaren finantzen egoera-orri nagusien laburpen bat. Seigarren eta azkenekoan, berriz, erakundearen barne-antolaketa eta -kontrola hobetzeko egokitzat jotzen ditugun iruzkin, ondorioak eta aholkuak biltzen dira, arloz arlo, eta Andacelay, SL Udalaren hirigintza-sozietatearen eta haren partaidetza duen sozietatearen azterketa bat ere jasotzen da.

Horrez gainera, Gestión y Promoción Egüés 21, SA eta Gestión y Promoción Egüés 21-II, SL bitariko sozietateen 2010eko urteko kontuen bi laburpen-eranskin eskaintzen dira, informazio modura.

Eskerrak eman nahi dizkiegu Udaleko langileei, lan hau egiteko eman diguten laguntzarengatik.

II. Helburua

Nafarroako Toki Administrazioari buruzko uztailaren 2ko 6/1990 Foru Legeari, Nafarroako Toki Ogasunei buruzko martxoaren 10eko 2/1995 Foru Legeari eta Comptos Ganbera arautzen duen abenduaren 20ko 19/1984 Foru Legeari jarraituz, Eguesibarko Udalaren 2010eko ekitaldiko kontu orokorraren arauzkotasun-fiskalizazioa egin dugu.

Txostenaren helburua honako gai hauei buruzko dugun iritzia adieraztea da:

a) Gure iritzian, Eguesibarko Udalaren 2010eko ekitaldiko kontu orokorrak irudi zehatza erakusten du alderdi esanguratsu guztietan, hots, ondareari, gastuen eta diru-sarreren aurrekontuaren likidazioari eta 2010eko abenduaren 31ko finantza-egoerari dagokienez, bai eta data horretan amaitu zen urteko ekitaldian eginiko eragiketen emaitzei dagokienez ere, aplikatzekoa den informazio finantzario publikoari buruzko lege-esparruari eta, bereziki, bertan jasotako kontabilitateko printzipio eta irizpideei jarraituz betiere.

b) Eguesibarko Udalak 2010an izandako jarduerari aplikatzekoa zaion legediaren betetze-maila.

c) Eguesibarko Udalaren 2010eko abenduaren 31ko finantza-egoera.

d) Azken fiskalizazio-txostenetan emandako aholkuak noraino bete diren.

Txosten honekin batera, Udalak ezarritako barne kontroleko sistema, sistema administratiboa eta kontabilitate- eta kudeaketa-sistemak hobetzeko edota osatzeko egokitzat jo ditugun aholkuak ere gehitu ditugu.

III. Irismena 

Comptos Ganberak Eguesibarko Udalaren 2010eko ekitaldiko kontu orokorraren fiskalizazioa egin du. Kontu horrek osagaiok ditu: 

· Entitatearen beraren kontua: aurrekontuaren betetze-mailari buruzko egoera-orria, ekitaldiko aurrekontu-emaitza, diruzaintza-gerakina eta egoera-balantzea.

· Andacelay, SL hirigintza-sozietatearen urteko kontuak.

· Kontu orokorraren eranskinak: txostena, zorraren egoera, kontu-ikuskaritzaren txostena eta tokiko erakunde guztien (Udalaren eta Andacelay, SL hirigintza-sozietatearen) kontu bateratua.

Udalak ez ditu sartu formalki Kontu Orokorraren eranskin gisa, 272/1998 Foru Dekretuaren 392. arauak agintzen duen bezala, Gestión y Promoción Egüés 21, SA eta Gestión y Promoción Egüés 21-II, SL, Andacelay, SL-k ehuneko 51ko partaidetza duen bi sozietate mistoei dagozkien datuak. Nolanahi ere, sozietate horien urteko kontuak osagarrizko informazio gisa atxikitzen dira Kontu Orokor horren espedientean. 

Zorraren egoeran ere ez dira aipatzen udal-sozietateen kreditu-operazioak.

Lan hau Espainiako Estatuko Kanpo Kontroleko Organo Publikoak Koordinatzeko Batzordeak onetsitako eta Comptos Ganberaren fiskalizazio-eskuliburuan jasotako sektore publikoaren auditoriari buruzko printzipioei eta arauei jarraituz eta azterlan honen helburuen eta inguruabarren arabera beharrezkotzat jo ditugun hautaproba edo prozedura tekniko guztiak aplikatuz egin da, laginen teknika edo kontusail edo eragiketa zehatz hautatuak berrikustekoa aplikatuz, besteren artean. Zehazki, Udalari dagokionez, aurrekontuen eta finantzen egoera-orrien edukia eta koherentzia eta aplikaturiko oinarrizko prozedura administratiboak aztertu dira; halaber, antolaketa, kontabilitate eta barne-kontroleko alderdi nagusiak ere ebaluatu dira.

Andacelay, SL sozietatearen eta Gestión y Promoción Egüés 21, SA eta Gestión y Promoción Egüés 21-II, SL bitariko sozietateen 2010eko urteko kontuek badute kanpoko kontu-ikuskatzaileek egindako finantzen kontu-ikuskaritzaren txosten bat. Sozietate hauen eragiketa nagusiek, Sektore Publikoko entitateak diren aldetik, aplikatzekoak zaizkien lege-printzipioak, administrazio-kontratazioari dagozkionak, batez ere, eta Udalak kontratazio horiekiko aplikatu behar dituen kontrol-mekanismoak betetzen dituzten begiratzea izan da batez ere sozietate hauei dagokienez egin dugun lana. 

IV. Iritzia

Egin dugun lanaren irismenari segokion bezala, Eguesibarko Udalaren 2010eko ekitaldiko kontu orokorra aztertu dugu. Kontu hori prestatzea eta kontuaren beraren edukia ere, Udalaren ardura da, eta laburbilduta jasota dago txosten honen V. atalean.

Gure azterketan oinarriturik, honako iritzi hau atera dugu:
IV.1. Udalaren 2010eko ekitaldiko Kontu Orokorra. 

· Ez dago segurtasunik enpresa batek Gorraitzen apartamentu-hotel bat eraikitzeko baimena kendu zitzaiolako jarritako ondare-erantzukizuneko erreklamazio-epaiaren kontra Udalak jarritako auzi-errekurtsoa zertan bukatuko den. Kontrako errekurtsoa jarri zaion Udalaren kontrako sententziak 6,96 milioi eurotan zehazten du ondare-erantzukizun hori.
Aurreko paragrafoan aipatutako zalantza hori zertan bukatzen den ezagutuz gero doikuntzaren bat egin beharra izanez gero, zer eragin izango duen kanpoan utzita, Udalaren 2010eko ekitaldiari dagokion Kontu Orokorrak zehazki jasotzen ditu, alderdirik behinenetan, gastuen eta diru-sarreren aurrekontuen likidazioa, abenduaren 31ko ondare-egoera eta eginiko eragiketen emaitzak. Halaber, hura egoki interpretatzeko eta ulertzeko behar den informazio guztia biltzen du, informazio finantzario publikoari dagokionez aplikatzekoa den arau-esparruaren arabera, eta, bereziki, hartan biltzen diren kontabilitate-printzipio eta -irizpideen arabera.

IV.2. Legezkotasuna

Eginiko lanaren irismenaren arabera, entitatearen jarduera ekonomiko finantzarioa, oro har, legezkotasun printzipioari jarraituz egin da; hala ere, kontratazio administratiboari dagokionez indarrean dagoen araudiaren zenbait puntu ez direla bete ikusten da, kontratu-aldaketako espediente batzuk tramitatu ez direlako batez ere.

Andacelay, SL sozietate publikoak isilpekotasunari dagozkion arrazoiak aipatuz, ez ditu jasotzen txostenean sozietate horretako administrazio-kontseiluko kideek –administrazio-kontseilua Udaleko ordezkariez baizik ez dago osatuta– talde horretakoak ez diren baina helburu soziala antzekoa edo analogoa duten beste sozietate batzuetan izan litzaketen karguak. Informazio-akats horrek salbuespen bat sortzen du enpresa horri buruz enpresa pribatu batek prestatutako ikuskaritza-txostenean.

IV.3. Udalaren 2010eko abenduaren 31ko finantza-egoera

2010eko hasierako aurrekontua 7,6 milioi eurokoa zen; behin betiko aurrekontua 10,8 milioi eurokoa da (2009an 9,8 milioi eurokoa zen), aurrekontuetan 3,2 milioi euroko aldakuntzak egin direlako; aldaketa horiek egiazko inbertsioei (2,5 milioi euro) eta horien finantzaketari dagozkie, batez ere.

2010ean aitorturiko betebeharrak 10,3 milioi eurokoak izan dira (2009an 8,8 milioi eurokoak) eta aitorturiko eskubideak, berriz, 9,7 milioi eurokoak (2009an 8,6 milioi eurokoak).

 Koadro honetan adierazten da, gastuko 100 eurotik, zertarako erabili den eta nola finantzatu den euro bakoitza:

	Gastuen izaera
	Zenbatekoa
	Finantzabidea
	Zenbatekoa

	Langileak
	35
	Tributu bidezko diru-sarrerak
	58

	Bestelako gastu arruntak
	36
	Transferentziak
	39

	Inbertsioak
	25
	Ondare bidezko diru-sarrerak
	3

	Finantza-zama
	4
	
	

	
	100
	
	100


Eginkizunen sailkapenaren arabera, sei zerbitzuk
 Udalaren gastu arrunten ehuneko 77 kontsumitzen dute: segurtasuna eta udaltzaingoa, ehuneko 16; oinarrizko gizarte-zerbitzua, ehuneko 15; haurtzaindegiak eta haur-eskolak, ehuneko 10; musika-eskola, ehuneko 10; lorategiak, parkeak eta berdeguneak, ehuneko 12; eta kirolak, ehuneko 14.
2009ko ekitaldiarekin alderatuta, gastuek ehuneko 17 egin dute gora, eta diru-sarrerek, berrik, ehuneko 12. Gastuen izaerari dagokienez, gastu arruntek ehuneko 6 egin dute gora eta diru-sarrera arruntek ehuneko 20; diru-sarrera hauei dagokienez, EIOZ aipatu nahi dugu bereziki, 1,1 milioi izatetik 1,6 milioi izatera igo baita, ehuneko 53 gehiago.

Kapital-gastuei dagokienez, ehuneko 64ko igoera izan da, 2009koekin alderatuz; kapitaleko diru-sarrerak, berriz, ehuneko 29 jaitsi dira.

Ekitaldia ixtean, aurrekontuko emaitza bateratu doituak 501.855 euroko superabita erakutsi du. Emaitza hori defizitarioa izan zen 2009an (245.178 euro).

Aurrezki gordina (diru-sarrera arruntak ken funtzionamendu-gastuak) positiboa izan zen 2010ean (1,3 milioi euro); 2009an, berriz, 310.321 eurokoa izan zen. Aurrezki garbia (aurrezki gordina ken finantza-zama) orobat hobetu da, 2009an -50.286 eurokoa izatetik 2010ean 905.912 eurokoa izatera aldatu baita.

Diruzaintzako gerakina, 3,5 milioi eurokoa da guztira (2009an 4,4 eurokoa izan zen). Gastu Orokorretarako diruzaintza-gerakina edo hurrengo ekitaldian gastuak finantzatzeko ahalmena neurtzen duen adierazlea positiboa izan zen: 3,3 milioi euro (2009an 3,7 milioi euro izan ziren).

Udalaren eta Andacelay, SL udal-sozietatearen balantzeko eskudirua eta bestelako aktibo likido baliokideak 10,2 euro ziren 2010eko abenduaren 31n (-11,9 milioi euro 2009an). Likidezia-gaindikin hauekin, enpresa honek munta handiko inbertsioak finantzatu ditu Udalaren alde.

Epe luzeko zorra 300.124 eurokoa zen 2010eko abenduaren 31n (2009ko abenduaren 31n 720.732 eurokoa zen). Zor bizi hori erakunde honen diru-sarrera arrunt guztien ehuneko 30 da; portzentaje hori gaur egun zor berriak egiteko dagoen legezko muga, ehuneko 75, baino askoz ere beherago dago. Zorpetze-maila ehuneko 4,87koa da; maila horrek oraindik ere zorrak hartzeko ehuneko 10,5ko gaitasuna duela esan nahi du.

Ekitaldiko onura finkatua 4,9 milioikoa da; 2009an, aldiz, 0,6 milioi euroko emaitza izan zen.

Laburtuz, bada, Udalaren finantza-egoeraren ezaugarria da diruzaintza-gerakin handia daukala, aurreko ekitaldietako hirigintza-jarduerak sortua funtsean. 2010eko ekitaldian, diru-sarrera arruntak aski izan dira eskainitako zerbitzuen funtzionamendu-gastuak finantzatzeko; kapital-operazioen zati bat, aldiz, diruzaintza-gerakinaz baliatuz finantzatu dira, eta hortik heldu da diruzaintza-gerakina ehuneko 20 jaitsi izana. Etorkizunari begira, kontuan hartu beharko da populazio-hazkundeak eta inbertsio berriak mantentzeak aurrekontuan izan dezaketen eragina.

IV.4. 2090ko txosteneko gomendioen jarraipena

Eguesibarko Udalari buruzko aurreko fiskalizazio-txostena, 2009ko ekitaldiari zegokiona, 2011n argitaratu zen. Horri dagokionez ondoko aholkuok bete direla edo ezartze-fasean direla adierazi behar dugu:

· Udalaren eta haren partaidetzako merkataritza-sozietatearen kontu bateratua Udalaren Kontu Orokorrean jasotzea.
· Udalaren Lurzoru-ondareari dagozkion lege-zehaztapenak betetzea.

· Aurrekontu-aldaketako espedientean kontu-ikuskaritzaren nahitaezko txostena eranstea.

Oraindik betetzeke daude, txosten honen VI. atalean esaten den moduan, aholku garrantzitsu hauek, besteak beste:

· Administrazio-kontratazioari buruzko araudia zorrozki betetzea, espedienteak formalizatzeari buruzko alderdi batzuei dagokiena batez ere.

· Udalaren kontu orokorrean Udalak partaidetzaren gehiengoa duen Gestión y Promoción Egüés 21, SA eta Gestión y Promoción Egüés 21-II, SL bitariko sozietateei buruzko datuak, eranskin gisa, jasotzea.

· Udalak bere antolamendua erabakitzeko  duen ahalmena eta egokien iritzitako hirigintza kudeaketako modua hautatzeko duen autonomia gorabehera, jarduera hori hirigintza-sozietateen bidez kudeatzeko egungo modua, eta kudeaketa modu hori Udalak bilatu beharreko interes publikoari ongi egokitzen zaion aztertzea.

· Udal kapitaleko sozietateen kontratu-jardueran nahitaez ezarri behar diren kontratazio-printzipio orokorrak errespetatzea.
· Udalak bizi izan duen populazio-igoera dela-eta, gaur egungo zerbitzuak ematearen ondorioz nahiz inbertsio berrien ondorioz aldaketa horrek izango duen eragina balioestea.
Horren guztiaren ondorioz, azken laburpen gisa, Eguesibarko Udalak oso finantza-egoera ona du gaur egun, udal barruti horretan azkeneko urte hauetan egin diren hirigintza-jarduera handiek eragindako diru-sarreren ondorioz batez ere.

Eraikuntzaren sektorea nozitzen ari den krisi-egoerak, Nafarroako udalen artean banatzeko transferentzien zenbatekoari dagokionez ikusten ari diren zalantzek, inbertsio berrien funtzionamendu-gastuek eta udalerri honetan kokatuko den biztanleria berriaren ondorioz eman beharko diren zerbitzuen emendioak izan lezakete eragina finantza-egoera horretan. Horregatik, Udalak bere gastu arruntak urritzeko eta baliabide arruntak sortzeko gaitasuna handitzeko balioko dion plan ekonomiko-finantzario bat ezarri beharko luke, gure iritzian; tarifak eta prezioak zerbitzuaren kostura egokitzea, egiteko inbertsioei lehentasuna ematea, diru-laguntzetarako politika berrikustea, zenbait zerbitzuren tamaina aztertzea, ematen dituen eta nahitaezkoak ez diren zerbitzuek beren burua finantzatzea eta beste zenbait alderditan kudeaketa hobetzeko neurriak hartzea ahaztu gabe, hala ere.

Beste alde batetik, hirigintzaren eremuari dagokionez, Udalak udal-enpresa publiko bat sortu zuen eremu hori kudeatzeko (Andacelay), baina ez zuen hornitu ez giza baliabidez ez kudeaketa-baliabide bereziz. Enpresa horren bidez, Udalarentzako berarentzako inbertsio handiak egin ditu, alde batetik, 2008-2010 bitartean –7,3 milioi euro guztira (BEZa gabe)–; eta, bestetik, bitariko bi sozietate eratu ditu –giza eta kudeaketa baliabiderik gabeak hauek ere– kudeaketa-komisio baten truke bi sozietateak kudeatzen dituen eta, horrez gainera, 348 etxebizitza babesturen promozioa egiteko eta eraikitzeko kontratuen esleipenduna den bazkide pribatu berarekin. Bitariko enpresa misto horiek Udalaren lur-ondareko lur-zatietan egiten dute eraikuntza-jarduera hori, Udalak udal enpresa publikoari doan laga eta sozietateok hari erositako lur zatietan.

Comptos Ganberak azkeneko tostenetan behin eta berriro azpimarratu duen bezala, Udalak ongi aztertu beharko luke ea hirigintza kudeatzeko gaur egungo eredu horrek ongi betetzen dituen kudeaketa publikoaren goiburuak izan beharko luketen interes publikoaren, gardentasunaren eta kontrolaren printzipioak.

V. 2010eko Kontu Orokorraren laburpena

V.1 2010eko Aurrekontuaren betetze-egoera.

	2010eko ekitaldia

	Gastuak kapitulu ekonomikoen arabera

	 
	
	
	
	
	Betetakoa (%) 
	
	

	Gastuen kapituluak
	Hasierako aurreikuspena
	Aldak.  
	Behin betiko aurreikuspena
	Aitorturiko betebehar garbiak
	
	Ordaindutakoa (%)
	Ordaintzeke dagoena

	Langileen lansariak
	3.708.550
	-67.900
	3.640.650
	3.646.363
	% 100
	3.575.533
	70.830

	Ondasun arruntak eta zerbitzuak erostea
	2.688.140
	248.250
	2.936.390
	2.895.451
	% 99
	2.291.523
	603.928

	Interesak
	0
	240
	240
	238
	% 0
	238
	0

	Transferentzia arruntak
	585.120
	212.082
	797.202
	766.975
	% 96
	715.909
	51.066

	Inbertsio errealak
	266.400
	2.468.903
	2.735.303
	2.604.820
	% 95
	1.351.005
	1.253.815

	Kapital-transferentziak
	6.600
	303.951
	310.551
	8.551
	% 3
	8.551
	0

	Finantza-aktiboen aldaketak
	0
	0
	0
	0
	% 0
	0
	0

	Finantza-aktiboen aldaketa
	361.000
	60.000
	421.000
	420.607
	% 99
	420.607
	0

	Gastuak, guztira
	7.615.810
	3.225.526
	10.841.336
	10.343.005
	% 95
	8.363.366
	1.979.639


	Diru-sarrerak kapitulu ekonomikoen arabera

	 
	
	
	
	
	Betetakoa (%)
	
	

	Diru-sarreren kapituluak
	Hasierako aurreikuspena
	Aldak.
	Behin betiko aurreikuspena
	Aitortutriko eskubide garbiak
	
	Kobratua
	Kobratzeke

	Zuzeneko zergak
	2.345.110
	69.000
	2.414.110
	2.612.630
	% 108
	2.429.346
	183.284

	Zeharkako zergak
	885.165
	0
	885.165
	1.631.306
	% 184
	819.847
	811.459

	Tasak eta bestelako diru-sarrerak
	931.155
	153.000
	1.084.155
	1.379.449
	% 127
	1.236.061
	143.388

	Transferentzia arruntak
	2.840.430
	31.500
	2.871.930
	2.693.348
	% 94
	2.508.450
	184.898

	Ondare bidezko diru-sarrerak
	340.950
	0
	340.950
	318.813
	% 94
	293.336
	25.477

	Inbertsio errealak besterentzea.
	273.000
	0
	273.000
	200
	% 0
	0
	200

	Kapital-transferentziak
	0
	1.323.467
	1.323.467
	1.018.119
	% 77
	843.606
	174.513

	Finantza-aktiboen aldaketak
	0
	1.648.559
	1.648.559
	0
	% 0
	0
	0

	Finantza-aktiboen aldaketa
	0
	0
	0
	0
	% 0
	0
	0

	Diru-sarrerak guztira
	7.615.810
	3.225.526
	10.841.336
	9.653.865
	% 89
	8.130.646
	1.523.219


V.2 2010eko ekitaldiko aurrekontu-emaitza

	Kontzeptua
	2010eko ekitaldia
	2009ko ekitaldia

	+ Aitorturiko eskubide garbiak
	9.653.865
	8.614.879

	- Aitorturiko betebehar garbiak
	-10.343.005
	-8.832.491

	= AURREKONTU EMAITZA
	-689.140
	-217.612

	  DOITZEAK
	
	

	- Finantzaketaren desbideraketa positiboa
	-172.314
	-653.213

	+ Finantzaketaren desbideraketa negatiboa
	761.661
	0

	+ Diruzaintza-gerakinarekin finantzaturiko gastuak
	601.648
	625.647

	= AURREKONTU-EMAITZA DOITUA
	501.855
	-245.178


V.3 Diruzaintzako gerakinaren egoera-orria 2010eko abenduaren 31n

	Kontzeptua
	2010eko ekitaldia
	2009ko ekitaldia

	+ KOBRATZEKO DAUDEN ESKUBIDEAK
	1.825.385
	2.245.550

	+ Diru-sarreren aurrek: Aurtengo ekitaldia
	1.523.041
	1.382.932

	+ Diru-sarreren aurrek: Itxitako ekitaldiak
	1.340.108
	1.276.132

	+ Aurrekontuz kanpoko diru-sarrerak
	224.020
	628.482

	+ Ordainketen itzulketak
	150
	0

	- Aplikatzeke dauden diru-sarrerak
	-3.627
	-3.883

	- Nekez kobratzeko eskubideak
	-1.258.307
	-1.038.113

	- ORDAINTZEKO DAUDEN BETEBEHARRAK
	-2.294.312
	-1.199.281

	- Gastu-aurrek: Aurtengo ekitaldia
	-1.979.639
	-879.095

	- Gastuen aurrekontua: Itxitako ekitaldiak
	-15.656
	-44.229

	- Diru-sarreren itzulketak
	-66.626
	-66.803

	+ Aplikatzeke dauden gastuak
	628
	496

	- Aurrekontuz kanpoko gastuak
	-233.019
	-209.650

	+ DIRUZAINTZAKO FUNTS LIKIDOAK
	3.912.963
	3.308.847

	+ Finantziazio-desbideraketa metatu negatiboak
	108.448
	0

	= DIRUZAINTZAKO GERAKINA, GUZTIRA
	3.552.484
	4.355.116

	Finantzaketa atxikia duten gastuen ondoriozko diruzaintza-gerakina
	0
	653.213

	Baliabide atxikien diruzaintza-gerakina
	208.877
	0

	Gastu orokorretarako diruzaintzako gerakina
	3.343.607
	3.701.903


V.4. Egoera-balantze bateratua (Udala eta Andacelay, SL)

AKTIBOA

	
	Deskribapena
	2010eko ekitaldia
	2009ko ekitaldia (*) 

	A
	IBILGETUA
	53.487.343
	49.399.760

	1
	Ibilgetu materiala
	36.617.629
	36.323.501

	2
	Ibilgetu ez-materiala
	455.920
	412.544

	3
	Erabilera orokorrerako azpiegiturak eta ondasunak
	16.185.371
	12.436.873

	4
	Herri-ondasunak
	36.241
	36.241

	5
	Ibilgetu finantzarioa
	192.182
	190.601

	C
	ZIRKULATZAILEA
	21.389.091
	18.334.404

	7
	Izakinak
	7.180.460
	2.484.612

	8
	Zordunak
	4.031.383
	3.953.596

	9
	Kontu finantzarioak
	10.177.248
	11.896.196

	
	AKTIBOA, GUZTIRA
	74.876.434
	67.734.164


PASIBOA

	
	Deskribapena
	2010eko ekitaldia
	2009ko ekitaldia (*) 

	A
	FUNTS BEREKIAK
	70.884.462
	64.670.937

	1
	Ondarea eta erreserbak
	60.750.189
	57.294.194

	2
	Ekitaldiko emaitza ekonomikoa (etekina)
	4.914.565
	518.227

	3
	Kapitaleko diru-laguntzak
	5.219.708
	6.858.516

	C
	EPE LUZEKO HARTZEKODUNAK
	300.124
	720.732

	4
	Jesapenak, maileguak eta fidantzak, jasotako gordailuak
	300.124
	720.732

	D
	EPE LABURRERAKO HARTZEKODUNAK
	3.691.848
	2.342.495

	5
	Itxitako aurrekontuetako hartzekodunak eta aurrekontuz kanpokoak
	3.688.221
	2.338.613

	6
	Aplikatzeko dauden kontusailak eta aldizkatzearen ondoriozko doitzeak
	3.627
	3.882

	
	PASIBOAREN GUZTIZKOA
	74.876.434
	67.734.164


(*) 2009an, egoera hori ez da bateratuta azaltzen, entitate bakoitzerako banaka baizik.

V.5. Galeren eta Irabazien Kontu bateratua (Udala eta Andacelay, SL)

Ekitaldiko emaitza arruntak

	ZORRA
	
	
	HARTZEKO
	
	

	DESKRIBAPENA
	ZENBATEKOA, 2010
	ZENBATEKOA, 2009 (*) 
	DESKRIBAPENA
	ZENBATEKOA, 2010
	ZENBATEKOA, 2009 (*)

	3 Hasierako izakinak
	2.490.542
	2.490.542
	3 Bukaerako izakinak
	7.187.390
	2.490.542

	60 Erosketak
	7.781.024
	0
	70 Salmentak
	4.697.009
	727.749

	61 Langile-gastuak
	3.743.561
	3.631.036
	71 
Ondasunaren eta enpresaren errenta
	910.942
	421.933

	62 Gastu finantzarioak
	238
	0
	72 
Produkzioari eta inportazioari loturiko tributuak 
	3.552.649
	2.862.253

	63 Tributuak
	9.690
	1.317
	73 
Errentaren eta ondarearen gaineko zerga arruntak
	394.298
	327.378

	64 Lanak, zuzkidurak eta kanpo zerbitzuak
	2.880.185
	2.692.264
	75 Ustiapeneko diru-laguntzak
	2.484.612
	0

	65 Gizarte prestazioak
	0
	0
	76 Transferentzia arruntak
	2.693.349
	2.396.374

	66 Ustiapeneko diru-laguntzak
	0
	0
	77 Kapitalaren gaineko zergak
	296.989
	389.530

	67 Transferentzia arruntak
	766.975
	581.507
	78 Bestelako diru-sarrerak
	392.478
	463.077

	68 Kapital-transferentziak
	8.551
	47.472
	79 Beren helbururako aplikaturiko hornidurak
	0
	0

	69 Amortizazio eta horniduretarako hornidura
	571
	571
	
	
	

	800 Ekitaldiko emaitza arrunta (saldo hartzekoduna)
	4.928.379
	634.127
	800 Ekitaldiko emaitza arrunta (saldo zorduna)
	0
	0

	GUZTIRA
	22.609.716
	10.078.836
	GUZTIRA
	22.609.716
	10.078.836


Ekitaldiko emaitzak

	ZORRA
	
	
	HARTZEKO
	
	

	DESKRIBAPENA
	ZENBATEKOA, 2010
	ZENBATEKOA, 2009 (*) 
	DESKRIBAPENA
	ZENBATEKOA, 2010
	ZENBATEKOA, 2009 (*) 

	80 Ekitaldiko emaitza arrunta (saldo zorduna)
	0
	0
	80 Ekitaldiko emaitza arrunta (saldo hartzekoduna)
	4.928.379
	634.127

	82 Ezohiko emaitza (saldo zorduna)
	12.066
	0
	82 Ezohiko emaitzak (saldo hartzekoduna)
	0
	0

	83 Balore-karteraren emaitzak (saldo zorduna)
	0
	0
	83 Balore-karteraren emaitzak (saldo hartzekoduna)
	0
	0

	84 Itxitako aurrekontuetako eskubide eta betebeharren aldaketa
	1.748
	115.900
	84 Itxitako aurrekontuetako eskubide eta betebeharren aldaketa
	0
	0

	89 Etekin garbia, guztira (saldo hartzekoduna)
	4.914.565
	518.227
	89 Galera garbia, guztira (saldo hartzekoduna)
	0
	0

	GUZTIRA
	4.928.379
	634.127
	GUZTIRA
	4.928.379
	634.127


.
(*) 2009an, egoera hori ez da bateratuta azaltzen, entitate bakoitzerako banaka baizik.

VI. Iruzkinak, ondorioak eta aholkuak

Ondoren adierazten dira, kudeaketa-arlo garrantzitsuenetako bakoitza banan-banan hartuta, gure iritzian, Udalak dituen antolaketa-sistemak, prozedurak, kontabilitatea eta barne-kontrola hobetzeko beretzat hartu behar dituen ondorio eta aholkuak nagusiak.

VI.1. Alderdi orokorrak

 2010eko ekitaldirako aurrekontuari 2009ko azaroaren 1eko Osoko Bilkuran eman zion Udalak behin-behineko onarpena, eta 2009ko otsailaren 2an sartu zen indarrean, behin betiko onespena Nafarroako Aldizkari Ofizialean argitaratu zenean. 

Aurrekontu Orokorraren espedienteak ez du jasotzen 270/1998 Foru Dekretuak eranskinen zerrendari buruz aurreikusitako dokumentazio guztia, aurreko ekitaldiko aurrekontuaren likidazioari, langileei buruzko eranskinari, Udalaren urteko eta lau urteko inbertsioei buruzko eranskinari eta osoki edo gehienbat bere mendeko diren merkataritza-sozietateei buruzko informazioari buruzkoa batez ere.

Aldaketa gehienak inbertsioen kapituluari buruzkoak dira, zeina, 266.400 euroko hasierako kredituak izatetik 2,7 milioi euroko behin betiko aurrekontua izatera igaro baita (kapital-transferentzien bidez eta diruzaintza-gerakinaren bidez finantzatzen dira). 

Atxikitze juridikoaren poltsak ez dira kapitulu guzti-guztietan beti-beti bete. Gastuen aurrekontuko 1. kapituluan –"Langile-gastuak"– aitorturiko betebeharrek behin betiko kredituek baino 5.713 euro gehiago egiten dute.

Kontu Orokorraren eranskinean ez daude jasota Gestión y Promoción Egüés 21, SA, eta Gestión y Promoción Egüés 21-II, SL sozietatearen urteko kontuak. Halaber, zorraren egoera-orriak ez du informaziorik jasotzen kapital osoa edo gehiena Udalak duen merkataritza-sozietateen kreditu-eragiketei buruz. Nolanahi ere, sozietate horien urteko kontuak osagarrizko informazio gisa atxikitzen dira Kontu Orokor horren espedientean. 

Diru-laguntzei buruzko azaroaren 17ko 38/2003 Lege orokorrak ezartzen du ezen, diru-laguntzak eman aurretik, toki-korporazioek aurrekontuaren betetze-oinarrien esparruan onetsi beharko dituztela diru-laguntzen ematea arautzen duten oinarriak, dela diru-laguntzei buruzko ordenantza orokor baten bitartez, dela diru-laguntzen modalitate bakoitzerako berariazko ordenantza baten bitartez. Orobat agintzen du, 8. artikuluan, diru-laguntzen plan estrategiko batean zehaztu beharko direla plan hori aplikatuz lortu nahi diren helburuak eta ondorioak, horiek lortzeko beharko den epea, aurrez ikus daitezkeen kostuak eta horretarako finantzabideak, aurrekontuaren egonkortasun-helburua betetzearen mende jarririk betiere. Udalak ez du diru-laguntzei buruzko Ordenantza Orokorrik eta Plan Estrategikorik.

Fiskalizazio-lana egin den bitartean, gabeziak detektatu dira zenbait espedienteren dokumentazioaren gaineko kontrolari, kudeaketari eta artxibatzeari dagokienez. Zenbait kasutan, ezin izan dugu egiaztatu kontratazio-espedienteei eta beste arlo batzuei buruzko araudiaren arabera egon beharko lukeen dokumentazioa egiaz badagoenik.

 Gure aholkuak:
· Udalaren aurrekontu orokor bakarra onestea, indarrean dagoen legerian ezarrita dauden epeei eta edukiari jarraituz.

· Kasuan kasuko aurrekontu-aldaketak izapidetzea eta onestea, aurrekontuko diru-esleipenak aski ez baldin badira.

· Kontu Orokorra osatzea, Gestión y Promoción Egüés 21, SA eta Gestión y Promoción Egüés 21-II, SL bitariko sozietateei buruzko datuak eranskin gisa jasoz.

· Zorren egoera-orrian aurkeztea legez araututa dagoen informazioa Udalaren partaidetza duten merkataritza-sozietateei –Andacelay, SL, Gestión, Promoción Egüés 21, SA eta Gestión y Promoción Egüés 21-II, SL– buruz.

· Diru-laguntzen plan estrategiko bat prestatzea, plan horren helburuak, ondorioak, aurrez ikusitako kostuak, aurrez ikusten diren baliabideak eta abar zehaztuz.
· Diru-laguntzak emateko prozedura arautzen duen ordenantza orokor bat onestea.
· Dokumentazioa kudeatzeko eta artxibatzeko prozedura eraginkorrak ezartzea, eta dokumentazio osoa artxibatzeko artxibo orokor bat sortzeko aukera aztertzea.
· Administrazioko alor bakoitzeko arduradunek, espedienteak eta egin beharreko jarduerak direla-eta araudi indardunak eskatzen duen dokumentazioa behar bezala betetzen dela ikuskatzea.
· Udalaren kontu orokorretan kontabilitate publikoaren planak agintzen duen Memoria sartzea.
VI.2. Langileak

Langileen kapituluan aitorturiko betebeharrek 3,6 euro egiten dute; alegia, 2010eko ekitaldian sorrarazitako gastu guztien ehuneko 35 eta gastu arrunten ehuneko 50.  

2009ko ekitaldiarekin alderatuta, ehuneko 3koa izan da igoera. Hona, gastu horiek artikulu ekonomikoen arabera bereizirik:

	 
	2010ean aitorturiko betebeharrak
	2009an aitorturiko betebeharrak
	Aldea 2010/2009

	10 Goi karguak
	78.856
	81.832
	- % 4

	12 Langile funtzionarioak 
	1.115.859
	1.085.670
	% 3

	13 Langile kontratudunak
	1.379.120
	1.300.693
	% 6

	16 Kuotak, prestazioak eta gizarte gastuak
	1.072.528
	1.063.427
	% 1

	GUZTIRA 
	3.646.363
	3.531.622
	% 3


Gorakada hori aldi baterako langile gehiago kontratatu direlako gertatzen da batez ere.

Goi-karguen ordainsarietan lanaldi osoa duten bi zinegotziren lansaria, ehuneko 80ko lanaldia duen zinegotzi batena eta udalbatza osoaren istripu-asegurua sartzen dira. Aipatutako zinegotzien lansariak, Udalbatzaren Osoko Bilkuraren erabakiz, PFEZ zerga ordaintzetik salbuetsita daude ehuneko 30ean –bi kasu– eta ehuneko 60an –kasu bat–. Salbuetsita dauden kopuru horiek Gastuen 2. kapituluan sartzen dira, zinegotzientzako dietetan.

Langile funtzionarioei dagokienez, batez ere udaltzainek egindako ordu estrak ugaldu direlako gertatu da ordainsarien gorakada.

Udalaren plantilla organikoan 83 lanpostu daude guztira; horietatik ehuneko 43 inguru hutsik daude; horren ondorioa da, hain zuzen, aldi baterako kontratazioak asko izatea. 

Hala, esate baterako, 2010eko abenduaren 31n 106 pertsona ari ziren lanean Udalean, honela banatuta:

	Langileak
	Kopurua

	Zinegotziak
	3

	Funtzionarioak
	25

	Lan-kontratudun finkoak
	15

	Izendapen librekoak 
	1

	Kontratu administratiboa dutenak
	35

	Aldi baterako lan-kontratudunak
	27

	      Guztira
	106


2009ko abenduarekin alderatuta, 17 langile gehiago daudela ikusten da, aldi baterako kontratupeko langileak batez ere.

Plantillako langileen eta abenduaren 31n egiaz lanean ziharduen langile-kopuruaren arteko aldea enplegu sozialeko, ordezkapenetako eta abarretako kontratazioek eta bertan jasota ez dauden lanpostuek eragina da. 
2010eko ekitaldian lanpostuak osatzeko bi deialdi egin dira:

· Langile sozial baten lanpostua lan-kontratuz hornitzeko oposizio-lehiaketa bat.

· Lorezaintzako peoi baten lanpostua lan-kontratuz hornitzeko oposizio-lehiaketa bat.

Aipatu diren bi espedienteak aztertu ditugu, eta aplikatzekoa den araudia oro har behar bezala bete dela iruditu zaigu.  

2010eko ekitaldiko langileria-gastuen lagin bat aztertuta ikusi da, oro har, behar bezala betetzen dela indarrean dagoen araudia, behar bezala kontabilizatuta daudela, ordaintzen diren lansariak betetako lanposturako ezarritakoak direla eta egiten diren atxikipenak zuzenak direla. Nolanahi dela ere, esan beharra dugu Plantilla Organikoaren eta lanpostuen zerrendaren berrikusketan (2011ko ekainaren 15eko NAO) zenbait akats atzeman direla eta Udalari adierazi zaizkiola, zuzendu ditzan.

Azkenik, ekainaren udal honek 11ko 12/2010 Foru Legea, Defizit publikoa murrizteko neurri bereziak Nafarroako Foru Komunitaterako moldatzen dituena betetzen duela egiaztatu dugu. Langileriari dagozkion gastuen beherakada, Udalari dagokionez, honelakoa izan da 2010eko ekitaldian:

	Langileria-gastuen beherakada
	Zenbatekoa
	Xedea

	Enplegatuak
	55.809
	Maileguen amortizazioa

	Zinegotziak
	3.500
	Maileguen amortizazioa

	Guztira
	59.309
	Maileguen amortizazioa


 Gure aholkuak:
· Plantilla Organikoan dauden lanpostuen eta egiaz betetzen diren lanpostuen arteko erlazioa aztertzea, Plantilla Organikoa egiazko premietara egokitzen den egiaztatzeko.

· Indarrean dagoen araudiaren baitan, aurrekontuetan zuzkidura berezia duten eta hutsik dauden lanpostu guztiak enplegu-eskaintza publikoan sartzea.

· NAOn argitaratu baino lehen Plantilla Organikoaren eta lanpostuen zerrendaren azterketa sakon bat egitea, egiazko errealitatearekin ados etorriko den informazio osoa eman ahal izateko.

· Langileen kontratazio-espedienteen kontrol bat edukitzea eta artxibatzea.

VI.3. Ondasun arruntetan eta zerbitzuetan egindako gastuak

Ondasun arrunten eta zerbitzuen gastuak 2,9 milioi eurokoak izan dira 2010an; alegia, ekitaldiko gastu guztien ehuneko 28 eta gastu arrunten ehuneko 40 izan dira. 2009. urtearen aldean, ehuneko 5 igo dira. Honela banatzen dira kapituluka: 

	 
	2010an aitorturiko betebeharrak
	2009an aitorturiko betebeharrak
	Aldea 2010/2009

	Errentamenduak
	34.371
	72.430
	% -53

	Konponketak, mantentze-lanak eta kontserbazioa
	557.801
	515.114
	% 8

	Materialak, horniketak eta beste
	2.209.051
	2.067.405
	% 7

	Zerbitzuaren ondoriozko kalte-ordainak
	94.228
	97.729
	% -4

	Guztira 
	2.895.451
	2.752.678
	% 5


Gorakada hau haurtzaindegi berri bat zabaltzeak eragindako gastuak eta ikastetxe berri baten urte osoko gastuak sartu izanak eragiten du. Errentamendu-gastuak Udalak herritarren arreta-zerbitzurako alokatuta zeuzkan lokal batzuk utzi izanak jaitsi ditu.

2010eko ekitaldian ez da nabarmentzeko moduko diru kopururen adjudikaziorik egin, eta ondoren aipatzen diren kontratazio-espediente hauek baizik ez dira atera enkantean (BEZa gabe): 

· Haurrentzako jolasak Sarrigurenen; esleipenaren zenbatekoa 22.006 eurokoa izan da. Prozedura irekia.

· Egulbatiko kanpamentua; esleipenaren zenbatekoa 18.345 eurokoa izan da. Prozedura negoziatua, publikotasunik gabea.

Kapitulu honetan erregistratu diren gastuen lagin batez egin den azterketatik egiaztatu denez, dagokien fakturen bidez justifikaturik daudela eta behar bezala kontabilizatu direla ikusi da. Alabaina, ondorengo puntu hauek azpimarratu nahi ditugu:

· Errepikatzen diren zenbait gastu halako zenbatekora iristen dira urte amaieran, non kontratazio-espedientea abiarazi beharko bailitzateke halakoentzat, baina inguruabar hori ezin izaten da betiere zentzuz aurreikusi.

· Zenbait kontratutan (kirol-jarduerak bideratzeko laguntza eta Udal aretoak eta gelak garbitzea) aitortutako gastuaren zenbatekoa esleipenekoa baino ehuneko 50 eta ehuneko 20 handiagoa izan da. Gaur egun indarrean dagoen araudiaren arabera, lehenengo kasuan beste kontratazio-prozedura bat abiarazi beharko litzateke, eta bigarrenean kontratuaren aldaketa bat egin beharko litzateke.
 Gure aholkuak:
· Urteko gastuen bolumena aldez aurretik balioets daitekeen kasuetan, kontratazio-espedienteak izapidetzea.

· Aitortutako gastuaren zenbatekoak esleipeneko kopuruak indarrean dagoen araudiak jartzen dituen mugez gainetik gainditzen dituenean lizitazio berriak egitea edo kontratuak aldatzea.

VI.4. Inbertsioak

2010rako aurrekontuko inbertsioen kapituluaren betetze-maila ehuneko 95ekoa izan da (2,6 milioi euro, guztira). Gastu honek ekitaldi honetan aitortutako betebeharren ehuneko 25 egiten du. 

2009an erregistratutako inbertsioen aldean (1,6 eurokoak izan ziren), ehuneko 63ko igoera izan da.

Kapitulu honetako gastuen lagin bat eta ondoren aipatzen diren kontratazio-espedienteak aztertu dira (zenbatekoak BEZik gabe agertzen dira): 

	Deskribapena
	MOTA
	Prozedura 
	Lizitazioaren zenbatekoa
	Eskaintzak egin dituztenen kopurua
	Esleipenaren zenbatekoa

	Familien Arretarako Zentroaren proiektua erredaktatzea, zuzentzea, hornitzea eta obra egitea
	Obrak
	Irekia eta urgentziazko izapidetzea


	680.884
	8
	663.862

	Sarrigureneko Ikastetxe Publikoko patioa estaltzea
	Obrak
	Irekita eskaintza merkeenarentzat  
	163.725
	11
	144.855


Egindako azterketan ez dugu detektatu, oro har, administrazio-kontratazioari buruzko araudiaren urraketarik; hala ere, puntuok nabarmendu nahi ditugu:

· Aipatu dugun lehenengo espedienteari dagokionez –Estatuko Funtsaren finantzaketa du– hutsuneak aurkitu ditugu gauzatze-epeen jarraipenean, lizitazioa NAOn eta esleipena Kontratazio Atarian argitaratzeari dagokionean.

· Bigarrenean, espedientean ez da ageri obraren hasierako aktarik eta obraren harrera-aktarik.

· Sarrigureneko kirol-hirian jantzi-gelak, mailadia eta hirigintza-lanak egiteko obren jarraipena egin da; 2009an esleitu ziren lan horiek, 880.186 euroko diru-kopuru batez (BEZik gabe) eta esleipen hori Ganbera honen ekitaldi horretako txostenean ikuskatu zen. Obrak egiteko prozesuan hutsegiteak ikusi dira obrak burutzeko epeei dagokienez, eta dokumentazioa falta dela, obraren zuinketaren eta hasieraren aktak, esate baterako. Aitortutako gastu osoaren zenbatekoa esleipenaren zenbatekoa baino ehuneko 15,9 gehiagokoa da, eta, horrenbestez, aldea ehuneko 10 baino handiagoa denez, kontratu horren kontratu-aldaketako espedientea izapidetu beharko zatekeen. 

Udalak egin dituen inbertsioez aparte, Andacelay, SL herriko sozietate publikoak, 2008-2010 bitartean, guztira 7,3 milioi euro egiten duten (BEZik gabe) zenbait eraikin jasotzeko izapideak bideratu ditu Udalarentzat (ikus VI.8 atala). Gure iritziz, Udalari dagokio gisa horretako inbertsioen plangintza, kudeaketa eta kontrola egitea.

 Gure aholkuak:
· Behar bezala betetzea kontratazio-espedienteak, araudiak ezarritako dokumentazio guztia jasoz.

· Behar diren kontratu-aldaketak egitea, aitortutako gastuaren zenbatekoak esleipeneko kopuruak Administrazio Publikoen kontratuei buruzko araudiak jartzen dituen mugez gainetik gainditzen dituenean.

· Kontratuen bilgune zentralizatu bat sortzea, kontratu horien jarraipena behar bezala egiteko.

· Udal zerbitzuak eskaintzeko hain garrantzitsuak diren obren plangintza eta kudeaketa Udalak berak egin, kontrolatu eta finantzatu behar ditu, gure iritzian.

VI.5. Sarrerak 

2010eko ekitaldian aitorturiko eskubideak 9,6 eurokoak izan dira; horietako ehuneko 89 eragiketa arruntetatik datoz, eta gainerakoa, ehuneko 11, kapital-eragiketetatik.

Diru-sarreren betetze-maila ehuneko 89koa izan da; puntu honi dagokionez, ondoko betetze-portzentaje hauek azpimarratu nahi ditugu:

· Zeharkako zergak, ehuneko 184an, eraikuntzen, instalazioen eta obren gaineko zergaren arabera bildutako diru-kopuruagatik. 

· Kapital-transferentziak, ehuneko 77an, aurrekontuetan aurreikusitako inbertsioak egiazki behar baino gutxiago gauzatu direlako, eta, horrenbestez, haiekin lotuta dagoen partida hau osorik bete ez delako. 2009an 1,2 milioi euro hartu ziren Estatuko Funtsetik; 2010ean 0,8 milioi.

·  Inbertsio errealen besterentzea, ehuneko 0,07an, Udalak Uharteko Udalaren eta Eguesibarko Udalaren artean hirigintzako lankidetzarako sinatutako hitzarmenaren arabera eraikinen azpiko azalera-eskubidearen tasazioaren ondorioz udal honi dagozkion 273.000 euroak kobratu ez direlako.
Eragiketa arruntetan, zerga, tasa eta bestelako diru-sarrerek diru-sarrera guztien ehuneko 58 egiten dute, eta transferentziek, berriz, ehuneko 28. 

2009ko ekitaldiarekin alderatuta, ia sarrera-partida guztiak handitu dira, kapital-transferentziei dagozkienak salbu. Aitorturiko eskubideek ehuneko 12 egin dute gora, Aldacelay Sozietatetik eskuratutako ondarearengatiko diru-sarrerei (2009ko dibidenduak –261.000 euro–), zeharkako zergei (EIOZ, 0,6 milioi) eta transferentzia arruntei esker, partez. 

Hona kapituluz kapituluko banaketa:

	Diru-sarreren kapituluak
	Aitorturiko eskubideak, 2010
	Aitorturiko eskubideak, 2009
	Aldea, ehunekotan 2010/2009

	1 Zuzeneko zergak
	2.612.630
	2.515.444
	% 4

	2 Zeharkako zergak
	1.631.306
	1.063.717
	% 53

	3. Tasak, prezio publikoak eta beste diru-sarrera batzuk
	1.379.449
	1.125.931
	% 23

	4 Transferentzia arruntak
	2.693.349
	2.396.374
	% 12

	5 Ondarearengatiko diru-sarrerak
	318.813
	74.662
	% 327

	Diru-sarrera arruntak  
	8.635.547
	7.176.128
	% 20

	6 Inbertsio errealen besterentzea
	200
	0
	

	7 Kapital-transferentziak
	1.018.118
	1.438.751
	% -30

	8 Finantza-aktiboak
	0
	0
	

	Kapital diru-sarrerak  
	1.018.318
	1.438.751
	% -30

	       Diru-sarrerak guztira
	9.653.865
	8.614.879
	% 12


2010eko diru-sarrera arruntak 2009koak baino ehuneko 20 gehiago izan dira, Ibarreko biztanleria etengabe handituz joan denez zeharkako zergetan aitortutako eskubideei dagokien diru-kopurua handiagoa izan delako, EIOZen bidez diru-bilketa handitu delako, Erripagañan etxebizitza berriak eraiki izanagatik batez ere, eta Toki Ogasunen Funtsen diru-laguntzak ehuneko 6 jaso direlako.

Ondoko koadroan ikusten da diru-sarrera arrunt hauek eta EIOZek azkeneko urte hauetan izan duten bilakaera:

	 
	2010
	2009
	2008
	2007

	Diru-sarrera arruntak
	8.635.547
	7.176.128
	6.542.838
	9.289.739

	Diru-sarrera arruntak, EIOZ kenduta
	7.004.241
	6.112.411
	5.273.431
	4.667.101

	EIOZ
	1.631.306
	1.063.717
	1.269.407
	4.622.638


Udalak aplikatzen dituen tasak, EIOZi dagozkionak salbu, Toki Ogasunei buruzko 2/1995 Foru Legeak agintzen dituen tasa behereneko tartean daude, hurrengo taulan ikus daitekeen bezala:

	 
	2/1995 FORU LEGEA
	Udala, 2010

	Lurraren kontribuzioa
	0,10 - 0,50 bitartean
	0.1575

	Jarduera ekonomikoen gaineko zerga
	1 - 1.4 bitartean
	1

	Lurren balio gehikuntza
	
	

	           Gaurkotze-koefizientea
	2 - 3,8 bitartean
	2,1 - 2,8 bitartean

	           Karga tasa
	8 eta 20 bitartean
	12

	EIOZ
	2 - 5 bitartean
	4,5-4,8


Tasa hauetan ez da aldaketarik izan 2009koekin alderatuta. 

Diru-sarreren aurrekontu bateratuko kontusailen lagin baten azterketa egin ondoren, oro har egoki izapidetu eta kontabilizatu direla egiaztatu dugu. Hala ere, ikusi dugu ez dagoela kontrolerako edo jarraipenerako mekanismorik egiaztatzeko, eraikuntza obrak egiten direnean, obra horiek bide publikoaren zer azalera okupatzen duten eta zehazki jakiteko, ondorioz, zenbateko tasa kobratu behar duen Udalak okupazio horregatik.

 Gure aholkuak:
· Eraikuntza-lanetan bide publikoaren okupazioaren eta dagokion tasan duen eraginaren kontrola hobetzea.
VI.6. Gorabeherak

Udala, emandako informazioaren arabera, 23 prozedura judizialetan dago sartuta 2010eko abenduaren 31n.
Prozedura horietako zenbaiti dagokionez, ez dakigu zer ondorio ekonomiko izan lezaketen. Ondorio ekonomikoak eragin litzaketenetatik, ondoko hauek nabarmentzen dira:
·  1197/2008 zenbakiko administrazioarekiko auzi-errekurtsoa, prozedura arruntekoa, Apartamentos Gorráiz SL-k Gorraitzen apartamentu-hotel bat eraikitzeko obren lizentzia deuseztatzeagatik 2005eko maiatzaren 20an aurkeztutako ondare-erantzukizuneko erreklamazioa administrazio-isiltasunaren bidez ezestearen aurka aurkeztua. Errekurtso hori otsailaren 25eko 64/2011 epaiak erabaki du; epai horrek auzi-jartzaileei 6.963.251 euro ordaintzera kondenatu zuen Udala. Epai horren kontra apelazio-errekurtsoa jarri dute bai Udalak bai Apartamentos Gorráiz SL-k, eta errekurtso hori epaia eman zain dago une honetan.
·  Nafarroako Administrazio Auzitegiaren zenbait ebazpenen aurkako administrazioarekiko zenbait auzi-errekurtso, ebazpen horien bidez EIOZen likidazioa deuseztatzeagatik (guztira, 551.812 euro).
VI.7. Hirigintza

Honela da osatuta Udalaren hirigintzako departamentua/unitatea:

· Bi udal arkitekto
· Arkitekto-laguntzaile bat, obretako buru
· Administrazioko bi bulegari (bat lanaldi partzialez) 

Eguesibarko Udal Plana 2000. urtean onartu zen behin-betiko, eta kontzejuen beste zenbait planeamendu-tresna ere badaude aldi berean. 

Lurraldearen Antolamenduari eta Hirigintzari buruzko abenduaren 20ko 35/2002 Foru Legeak hiru urteko epea ezarri zuen –2006ko apirilera bitartekoa– indarrean zeuden planeamenduak homologatzeko eta egokitzeko.

Eguesibarko Udalaren plan orokorra berraztertzeko prozedura 2006an abiarazi zen. 2011ko maiatzaren 16an, Lurraldearen Antolamendu eta Etxebizitza Departamentuaren erabakiz, behin betiko onespena ematen zaio Eguesibarko Udalaren Plan Orokorrari –ibar osorako bakarra–, baina hiru hilabeteren buruan Erabaki horretan zehazten diren zehaztapen guztiak jasoko dituen testu bateratu bat aurkezteko exijitzen da. Txosten hau egin den egunean, testu bateratu hori onartu gabe dago oraindik. Nafarroako Gobernuaren erabaki horren kontra errekurtsoa jarri du, gainera, herritar-elkarte batek.

Txosten hau erredaktatzen ari zela, Nafarroako Gobernuak balio gabe utzi du, urriaren 19ko erabakiz, planeamendu berriaren behin betiko onarpena, aurreikusten den egoitzen emendioa –21.435 etxebizitza– justifikatu gabe dagoela argudiatuz, besteren artean. Erabaki horrek plan horren behin-behineko onarpen-fasera atzeratzen dira berriro jarduerak.

2010ean Udalak lurraren inbentario bat eta Udalaren Lurzoru Ondarearen erregistro berezia prestatu ditu. Ondare hori osatzen duten elementuen balioa 6,6 milioikoa da.

Planeamendu berria indarrean jarri arte, oztopoak izango dira Ibarraren hirigintza planeatzeko, garatzeko, burutzeko eta gauzatzeko, Udalaren beraren eta Udaleko kontzejuen planeamendu-tresna desberdinak daudelako aldi berean.

Beste alde batetik, hirigintzako espedienteen kudeaketa, kontrola eta jarraipena erraztuko luketen kudeaketa-prozedurarik, datu-baserik eta artxibo zentralizaturik ez dagoela ikusi da. Horrez gainera, hirigintzako udal enpresek gauzatzen duten hirigintza-jarduerari dagokionez –etxebizitzak eta bestelako obra batzuk bultzatzea eta eraikitzea–, Udalaren hirigintzaren kudeaketarako eta barne kontrolerako organoek ez dute behar bezalako jarraipenik egiten inbertsio horien garapen-prozesuaz.

 Azkenik, Comptos Ganbera honen iritziz, gardentasun eta kontrol mailarik handienarekin egin behar da hirigintzaren kudeaketa, baliabide ekonomiko handiak erabiltzen direlako udal kudeaketako oinarrizko arlo honetan.  Udalak, administrazioan erabat tipikoa den jarduera hori egiteko, hirigintza-sozietateak sortzeak eragotzi egiten du printzipio horiek betetzea eta, hartara, zailagoa da Udalaren aldetiko antolamendua, kudeaketa eta kontrola. Konplexutasun hori are nahasgarriagoa bilakatzen da, hala ere, hirigintzako udal sozietateak Udalarentzat garrantzi handiko beste zenbait obra egin eta hark honi laga dizkiolarik.

 Gure aholkuak:
· Udalak bere antolamendua erabakitzeko ahalmena eta egokien iritzitako hirigintza-kudeaketako modua hautatzeko autonomia gorabehera, jarduera hori hirigintza-sozietateen bidez kudeatzeko egungo modua, eta kudeaketa modu hori Udalak bilatu beharreko interes publikoari ongi egokitzen zaion aztertzea.

· Udaleko hirigintza-alorra berriro antolatzea, Udalak berak zein berak partaidetza duen sozietateek bideratzen dituzten hirigintza-jardueren kudeaketa, kontrola eta jarraipena modu egokian egin ahal izaten dadin.

· Udalak diseinatu eta aplika ditzala Udalaren kapitala duten sozietateek, jarduera orotan, bete beharko dituzten finantza- eta eraginkortasun-kontrolerako prozedura juridiko eta tekniko bereziak.

· Hirigintza-espedienteen artxibo zentralizatu bat egitea, espedienteen kontrol, kudeaketa eta jarraipen egokia egin ahal izateko.
VI.8. Andacelay, SL sozietate publikoa 

Eguesibarko Udalak 2004an eratu zuen Andacelay, SL sozietate publikoa, Udalak osorik harpidetu eta ordaindutako 4.000 euroko kapital sozialarekin.

Sozietate horren eginkizunen artean, eginkizun bakarrak izan gabe, helburu hauek daude: a) Aholkularitza teknikoa eta juridikoa ematea, bai plangintzari bai hirigintza-kudeaketari dagokienez; b) Lurzoruaren sustapena egitea, haren eraldaketaren eta urbanizazioaren bidez; c) Urbanizatzetik heldu diren obrak kudeatzea eta ustiatzea, eginkizun horien emakida lortuz gero; d) Lur-zatiak besterentzea; e) Etxebizitzen sustapena egitea eta zaharberritzea eta industria-nabeen sustapena egitea, salmenta-bidez zein alokairu gisa; f) Erkidego-ekipamenduaren sustapena eta kudeaketa egitea; h) Aisia-jardueren sustapena egitea; i) Ostalaritza eta sukaldaritza; j) Administrazio-zerbitzuak, logistikoak eta entitate publiko eta pribatuekiko komunikazioa, eta k) Udalaren lur-ondarearen administrazioa, higiezinen merkatuan esku hartuz. Helburu horiek helburu hau bera edo gisakoa duten beste sozietate batzuen partaidetzaren bidez bete ditzake.

Andacelay, SL-k ondoren zehazten diren lur-zatiok jaso ditu, Eguesibarko Udalak doan lagatuta, etxebizitza babestuen sustapena egiteko: 

· 2005ean, Sarrigurengo 3B-4 lur-zatia.

· 2006an, Sarrigurengo 3A-9 (a, b eta c) lur-zatia.

· 2008an, Erripagañako udalez gaindiko eragina duen plan sektorialeko berrantolatze-proiektutik heldu diren A-1.1, A-1.2 lur-zatiak eta A-1.3 lur-zatiaren ehuneko 55,72.

Lur-zatiok bitariko sozietateei besterendu zitzaizkien gerora (ikus VI.9 atala).

Andacelay, SL sozietatearen urteko kontuez, 2010eko abenduaren 31n, kanpoko kontu-ikuskatzaileek egindako finantzen kontu-ikuskatze bat egin da; haiek beren iritzia eman dute, txostenean Administrazio Kontseiluko kideek –Administrazio Kontseilu hori Udalaren ordezkariek osatzen dute soil-soilik– multzotik kanpokoak izan baina antzeko helburu soziala duten sozietateetan izan ditzaketen karguei buruz informaziorik ez delako salbuespenarekin; kontu-ikuskaritzaren txosten honetan aurrerago zehazten denez, informazio hori ez emateko arrazoia kontseilarien intimitate pertsonalerako eskubidea urra daitekeela esanez justifikatzen du sozietateak. Gure iritzian, informazio hori Kapitaleko Sozietateen Legearen arabera eska daitekeen informazioa izatez gainera, ez da ahaztu behar enpresa publiko bat dela eta, horrexegatik, erabateko gardentasunaren printzipioak izan behar duela nagusi.

Sozietatearen 2010eko abenduaren 31ko ondare garbia 13,1 milioi eurokoa zen; horietatik, 9,7 milioi euro erreserbak dira, Udalak doan lagatutako lur-zatiak 8 milioi eurotan (BEZa kanpo) saltzetik heldu direnak neurri batean, eta 3,4 milioi 2010eko ekitaldiaren emaitzari dagozkionak; hauetatik 2,5 milioi euro Udalak laga eta 2010ean Gestión y Promoción Egüés 21-II, SL saldu zitzaion azken lur-zatiari dagozkio. Aktibo zirkulatzailearen "Eskudirua eta bestelako aktibo likido baliokideak" 6,3 milioi eurokoa da. Sozietate honek ez du langilerik.
Udalaren lur-ondaretik heldu diren lur-zati horiek besterentzetik lortutako diru-sarrerak, Lurraldearen Antolamenduari eta Hirigintzari buruzko Foru Legeko 227. artikuluan ezarritako xedeetara bideratu behar dira. Xede horien artean dago, besteren artean, ekipamendu kolektiboak edo erabilera publikoko beste udal instalazio batzuk eraikitzea, baldin eta administrazio publikoek edo haien sozietate instrumentalek sustatzen badituzte.

Andacelay, SL sozietatearen Administrazio Kontseiluak –ez dauka bere baliabide berezirik– ondoko obra hauek esleitzeko prozedurak onetsi zituen: "Sarrigurengo udal bulegoen eraikina" (2008ko urriaren 29an), "Sarrigurengo kirol-hirian jolaserako eta olgetarako igerilekuak eraikitzea" (2009ko azaroaren 26an).  Era berean, 2010eko azaroaren 23an, Sarrigurengo udal bulegoen eraikinaren ekipamendua hornitzeko kontrataziorako prozedura abiaraztea onartu zuen. Prozedura hauek ondoren zehazten diren ezaugarriak dituzte (zenbatekoak BEZik gabe):

	
	MOTA
	Esleipen-prozedura
	Lizitazioaren zenbatekoa
	Adjudikazioaren zenbatekoa 
	Erabilitako zenbatekoa

	Sarrigurengo udal bulegoen eraikina egiteko kontratazioa (2008)
	Obrak
	Irekia 
	5.272.000
	5.141.886
	5.697.337

	Sarrigurengo kirol-hirian jolaserako eta olgetarako igerilekuak eraikitzeko proiektua idaztea, obraren zuzendaritza eta obra egitea (2009)
	Laguntza eta obrak
	Irekia, Europar Batasuneko atalasetik beheiti
	1.500.000
	1.395.000
	1.337.347

	Sarrigurengo udal bulegoen eraikinerako ekipamendua hornitzeko kontratazioa (2010)
	Hornidura
	Irekia
	383.176
	327.043
	327.093


2009an Sarrigurengo udal bulegoen eraikina jasotzeko kontratazioaren espedientea ikuskatu zen; ikuskatze horretan ikusi zenez, lan horiek esleitzeko prozeduran nahiko ongi bete ziren alor horretan aplikatzekoak diren kontratazioari buruzko lege-printzipioak, baina ezin izan zen egiaztatu esleipena kontratazio-atarian argitaratu zenik.

 2010eko ekitaldian obra horretarako hasieran izendatutako zenbatekoaren eta obra egitearen guztirako kostuaren artean ehuneko 10,8ko desbideratzea izan dela ikusi dugu. Kontratazio publikorako araudiak ezarrita dauka obra-kontratuetan ehuneko 10 baino gehiagoko desbideratzeak gertatzen direnean, kontratuaren kontratu-aldaketako espediente bat tramitatu behar dela; sozietateak a posteriori tramitatu du espediente hori, 2011ko irailean, obra bukatu ondoren.

Jolaserako eta olgetarako igerilekuak eraikitzeari dagokion espedientea ikuskatzean –2009an egin zen deia eta 2010eko otsailean esleitu ziren lanak–, ezin izan dugu egiaztatu indarrean dagoen araudiak eskatzen duen administrazio-dokumentazioaren parte bat dagoenik; horien artean bereziki aipatu nahi ditugu Nafarroako kontratazio-atarian lehiaketako emaitza argitaratzea, Udaleko teknikariek egindako balorazio-txostena eta obren zuinketa eta hasierako akta.

Sarrigurengo udal bulegoetarako ekipamendua hornitzeko kontratazioaren espedientea ikuskatu denean, lan horiek esleitzeko prozeduran nahiko ongi bete ziren alor horretan aplikatzekoak diren kontratazio administratiboari buruzko lege-printzipioak, baina kontratua baldintza administratiboen orrian eta indarrean dagoen araudian aurreikusita dagoen data baino geroago formalizatu dela ikusi dugu.

Andacelay sozietatearen Administrazio Kontseiluaren 2011ko apirilaren 18ko aktan ordu arteko instalazioak (udal bulegoen eraikina eta Sarrigurengo jolaserako eta aisiarako igerilekuak) Udalari doan uztea erabakitzen da, 6,5 eta 1,4 milioi euroko balioarekin (BEZik gabe). Emakida hori 2011ko maiatzean egin zen bileran onartu zen.

Laburtuz, bada, 4.000 euroko kapitala eta langilerik eta kudeaketarako bere baliabide berezirik ez duen udal enpresa publiko batek 7,3 milioi ingururaino iristen direla begiz jo diren inbertsioak (BEZik gabe) egin ditu Udalarentzat. Beste alde batetik, partaidetzarik handiena berak duen bitariko bi sozietateren bitartez –hauek ere ez dute langilerik eta sozio pribatu berak kudeatzen ditu–, 348 etxebizitza babestu ari da eraikitzen, sozio pribatu horren bitartez; bitariko enpresa misto horiek Udalaren lur-ondareko lur-zatietan egiten dute eraikuntza-jarduera hori Udalak udal enpresa publikoari doan laga eta sozietateok hari erositako lur zatietan. 

 Gure aholkuak:
· Sozietatearen txostenean indarrean dagoen araudiak eskatzen duen informazio guztia ematea, sozietatearen urteko kontuetan erabateko gardentasuna izan dadin, sozietate publiko guztiei eska dakiekeen bezala.

· Behar bezala betetzea kontratazio-espedienteak, araudiak ezarritako dokumentazio guztia jasoz.

VI.9. Gestión y Promoción Egüés 21, SA eta Gestión y Promoción Egüés 21-II, SL bitariko sozietateak

A. Gestión y Promoción Egüés 21, SA

2005eko uztailaren 5ean eratu zen Gestión y Promoción Egüés 21, SA, 300.000 euroko kapital sozialarekin; kapital horren ehuneko 51 Andacelay, SL-k harpidetu zuen eta ehuneko 49 bazkide pribatu batek (NASIPA, SL). Bazkide pribatuaren aldeko artekaritza saria ehuneko 4koa da.

Sozietatearen helburuak higiezin mota oro erosi eta eraikitzea, higiezinen sustapena, urbanizazioa, kudeaketa eta merkaturatzea dira, eta orobat horiekin lotutako eta horien osagarri den beste edozein jarduera ere. Eguesibarko Udalean etxebizitzak sustatu eta eraikitzea izan du jarduera nagusia.

Sozietate honek Sarrigurengo 3B-4 lur-zatia erosi zion 2005ean Andacelay, SL-ri, prezio tasatuko 48 etxebizitza sustatzeko, eta 2007an, berriz, Sarrigurengo 3A-9 lur-zatia, prezio tasatuko 114 etxebizitza eta babes ofizialeko 48 etxebizitza sustatzeko. Etxebizitza horietako gehienak salduta daude txosten hau idazten den unean.

Gestión y Promoción Egüés 21, SA sozietatearen urteko kontuez, 2010eko abenduaren 31n –I. Eranskinean sartu ditugu, informaziorako–, kanpoko kontu-ikuskatzaileek egindako finantzen kontu-ikuskatze bat egin da; haiek beren iritzia eman dute, txostenean Administrazio Kontseiluko kideek –Administrazio Kontseilu hori Udalaren ordezkariek osatzen dute soil-soilik– multzotik kanpokoak izan baina antzeko helburu soziala duten sozietateetan izan ditzaketen karguei buruz informaziorik ez delako salbuespenarekin; Kontseilu hori Udalaren hiru ordezkarik eta bi kontseilari pribatuk osatzen dute. Gai honi dagokionez, VI.8 atalean esandakoa errepikatzen dugu.

Milioi bat euroko ondare garbia du, ekitaldiko emaitza 73.492 eurokoa izan du, epe luzerako 0,3 milioi euroko zorra du eta 1,1 milioi euroko maniobra-funtsa. Sozietate honek ez du langilerik.

Gastuen artean, bazkide pribatuak egindako kudeaketaren ordainez hari ordaindutako 0,7 milioi euro azpimarratzen ditugu.

B. Gestión y Promoción Egüés 21-II, SL

Gestión y Promoción Egüés 21-II, SL sozietatea 2010eko martxoaren 29an osatu zen. 3.100 euroko kapital soziala ezarri zen; kapital horren ehuneko 51 Andacelay, SL-k harpidetu zuen, ehuneko 48,97 bazkide pribatu batek (NASIPA, SL) eta ehuneko 0,03 Gestión y Promoción Egüés 21, SA sozietateak. Bazkide pribatuaren aldeko artekaritza saria ehuneko 2koa da.

Sozietatearen helburu soziala edozein eratako higiezinen sustapena egitea eta eraikitzea da, baina Eguesibarko udalerrian, Erripagañako udalez gaindiko plan sektorialaren esparruan (A.1.1, A.1.2 eta A.1.3 lur-zatietan) etxebizitzak bultzatzea, sustatzea eta eraikitzea batez ere.
Sozietate honen Administrazio Kontseilua Udalaren hiru ordezkarik eta bi ordezkari pribatuk osatzen dute.

Gestión y Promoción Egüés 21, SA sozietatearen urteko kontuez, 2010eko abenduaren 31n –I. Eranskinean sartu ditugu, informaziorako–, kanpoko kontu-ikuskatzaileek egindako finantzen kontu-ikuskatze bat egin da; eta iritzia aldekoa izan da. Hau da, hain zuzen ere, sozietate honen jardueraren lehenengo urtea.

Sozietate honen aktiboaren parterik garrantzitsuena Andacelay sozietate hau eratzeko konkurtsoan besterendutako hiru lur-zatiei dagozkien 5,7 milioi euroko izakinak dira. Pasiboan, berriz, etxebizitza babestuak eraikitzeko emandako epe luzerako 3,5 milioi euroko zorra eta, epe laburrera, bazkide pribatuari ordaindu beharreko 0,7 milioi euroko zenbatekoa azpimarratu nahi ditugu. Ekitaldiko emaitza zero eurokoa da. Sozietate honek ez du langilerik.

Sozietate honen Kontseiluaren 2010eko uztailaren 30eko aktan Erripagañako udalez gaindiko plan sektorialaren esparruan dauden A.1.1, A.1.2 eta A.1.3 lur-zatietan babes ofizialeko 138 etxebizitza eraikitzeko lanak kontratatzeko prozedura arautuko duten baldintza-orria Andacelay, SL-k presta dezala onartzen da.

2010eko abuztuaren 10ean eta 13an argitaratzen da prozedura hori Europar Batasuneko Aldizkari Ofizialean eta Nafarroako kontratazio-atarian, 13,98 milioi euroko lizitazio-zenbateko batez (BEZik gabe). 

Prozedura horretarako hiru eskaintza agertu ziren –bazkide pribatuarena, besteren artean–; horietatik bat, ordea, baztertuta geratu zen baldintza-orrian eskatzen zen kaudimen ekonomikoaren ratioa betetzen ez zuelako.

Sozietate honen Kontseiluaren 2010eko urriaren 26ko aktan, lehiaketa publikoan lortutako puntuaketetan oinarrituz, babes ofizialeko 138 etxebizitza horiek eraikitzeko lanak NASIPA, SL, bitariko enpresako bazkide pribatuari esleitzea erabakitzen da, 11,9 milioi eurotan (BEZ kanpo), ehuneko 15 inguruko beherapen batez. Proiektua aztertu ondoren, aurreikusi gabe zeuden obra-unitate batzuk azaldu dira; unitate horiek 411.205 eurotan gauzatuko dira azkenik (BEZ kanpo); horrek ehuneko 3,5eko gehikuntza bat eragingo du hasierako prezioaren gainean.

Ignacio Cabeza del Salvador kontu-ikuskatzailea arduratu da lan honetaz, eta hark proposatuta eman da txosten hau, indarreko araudiak aurreikusitako izapideak bete ondoren.

Iruñean, 2011ko azaroaren 17an

Lehendakariak: Helio Robleda Cabezas

I. GEHIGARRIA. “Gestión y Promoción Egüés 21, SA” bitariko sozietatearen 2010eko ekitaldiari dagozkion egoera-balantze laburtua eta galeren eta irabazien kontu laburtua

2010eko egoera-balantze laburtua

AKTIBOA

	
	2010
	2009

	A. AKTIBO EZ KORRONTEA
	362
	361

	V. Epe luzeko finantza-inbertsioak
	362
	361

	B. AKTIBO KORRONTEA
	1.357.082
	3.741.066

	II. Izakinak
	991.679
	3.452.173

	III. Merkataritza-zordunak eta kobratzeko dauden beste kontu batzuk
	66.886
	541

	VII. Eskudirua eta bestelako aktibo likido baliokideak
	298.517
	288.352

	AKTIBOA, GUZTIRA
	1.357.444
	3.741.427


ONDARE GARBIA ETA PASIBOA

	
	2010
	2009

	A. ONDARE GARBIA
	1.040.306
	966.814

	A.1 Funts propioak
	1.040.306
	966.814

	I. Kapitala
	300.000
	300.000

	III. Erreserbak
	666.814
	76.339

	VII. Ekitaldiko emaitza
	73.492
	590.475

	A.3 Hartutako diru-laguntzak, dohaintzak eta legatuak
	0
	0

	B. PASIBO EZ KORRONTEA
	293.845
	2.401.961

	II. Epe luzeko zorrak
	293.845
	2.401.961

	C. PASIBO KORRONTEA
	23.293
	372.652

	III. Epe laburreko zorrak
	9.128
	8.491

	V. Merkataritza-hartzekodunak eta ordaindu beharreko beste kontu batzuk
	14.165
	364.161

	ONDARE GARBIA ETA PASIBOA, GUZTIRA
	1.357.444
	3.741.427


2010eko galera eta irabazien kontu laburtua

	 
	2010
	2009

	1.  Negozio-zifraren zenbateko garbia
	2.666.361
	26.221.720

	2. Produktu bukatuen eta fabrikatzen ari direnen izakinen aldaketa
	-2.467.043
	-18.803.260

	3. Enpresak, bere aktiborako, egindako lanak
	0
	0

	4.  Hornidurak
	0
	-5.398.457

	5.  Bestelako ustiatzeengatiko diru-sarrerak
	0
	631.189

	6.  Langile gastuak
	0
	0,00

	7.  Bestelako ustiatze-gastuak
	-59.620
	-1.385.256

	8. Ibilgetuaren amortizazioa
	0
	0

	9.   Ibilgetu ez-finantzarioko diru-laguntzen egozpena
	0
	0

	10.  Gehiegizko hornidurak
	0
	0

	11.  Ibilgetua besterentzetik heldu den emaitza eta narriadura
	0
	0

	13 Bestelako emaitzak
	-1.313
	67.401

	A) USTIATZEAREN EMAITZA
	138.385
	1.333.337

	14. Finantza bidezko diru-sarrerak
	0
	10

	15.  Gastu finantzarioak
	-33.397
	-490.668

	16 Tresna finantzarioetako balio-aldaketa arrazoizkoa
	0
	0

	17.  Aldaketako aldea
	0
	0

	18.  Tresna finantzarioak besterentzetik heldu den emaitza eta narriadura
	0
	0

	B) EMAITZA FINANTZARIOA
	-33.397
	-490.658

	C) ZERGA AURREKO EMAITZA
	104.988
	842.679

	17.  Mozkinen gaineko zerga
	-31.496
	-252.204

	D) EKITALDIKO EMAITZA
	73.492
	590.475


II. GEHIGARRIA: “Gestión y Promoción Egüés 21-II, SL” bitariko sozietatearen 2010eko ekitaldiari dagozkion egoera-balantze laburtua eta galeren eta irabazien kontu laburtua

2010eko egoera-balantze laburtua

AKTIBOA

	
	2010
	2009

	A. AKTIBO EZ KORRONTEA
	361
	0

	V. Epe luzeko finantza-inbertsioak
	361
	0

	B. AKTIBO KORRONTEA
	6.581.494
	0

	II. Izakinak
	5.712.196
	0

	III. Merkataritza-zordunak eta kobratzeko dauden beste kontu batzuk
	760.747
	0

	VII. Eskudirua eta bestelako aktibo likido baliokideak
	108.551
	0

	AKTIBOA, GUZTIRA
	6.581.855
	0


ONDARE GARBIA ETA PASIBOA

	
	2010
	2009

	A. ONDARE GARBIA
	3.100
	0

	A.1 Funts propioak
	3.100
	0

	I. Kapitala
	3.100
	0

	III. Erreserbak
	0
	0

	VII. Ekitaldiko emaitza
	0
	0

	A.3 Hartutako diru-laguntzak, dohaintzak eta legatuak
	0
	0

	B. PASIBO EZ KORRONTEA
	3.529.322
	0

	II. Epe luzeko zorrak
	3.529.322
	0

	C. PASIBO KORRONTEA
	3.049.433
	0

	I. Kreditu entitateekiko zorrak
	730.076
	0

	III. Epe laburreko zorrak
	579.446
	0

	V. Merkataritza-hartzekodunak eta ordaindu beharreko beste kontu batzuk
	1.739.911
	0

	ONDARE GARBIA ETA PASIBOA, GUZTIRA
	6.581.855
	0


2010eko ekitaldiko galera eta irabazien kontu laburtua

	 
	2010
	2009

	1.  Negozio-zifraren zenbateko garbia
	0
	0

	2. Produktu bukatuen eta fabrikatzen ari direnen izakinen aldaketa
	5.712.196
	0

	3. Enpresak, bere aktiborako, egindako lanak
	0,00
	0

	4.  Hornidurak
	-4.275.666
	0

	5.  Bestelako ustiatzeengatiko diru-sarrerak
	0
	0

	6.  Langile gastuak
	0
	0

	7.  Bestelako ustiatze-gastuak
	-1.179.828
	0

	8. Ibilgetuaren amortizazioa
	0
	0

	9.   Ibilgetu ez finantzarioko diru-laguntzen egozpena
	0
	0

	10.  Gehiegizko hornidurak
	0
	0

	11.  Ibilgetua besterentzetik heldu den emaitza eta narriadura
	0
	0

	13 Bestelako emaitzak
	0
	0

	A) USTIATZEAREN EMAITZA
	256.702
	0

	14. Finantza bidezko diru-sarrerak
	0
	0

	15.  Gastu finantzarioak
	-256.702
	0

	16 Tresna finantzarioetako balio-aldaketa arrazoizkoa
	0
	0

	17.  Aldaketako aldea
	0
	0

	18.  Tresna finantzarioak besterentzetik heldu den emaitza eta narriadura
	0
	0

	B) EMAITZA FINANTZARIOA
	-256.702
	0

	C) ZERGA AURREKO EMAITZA
	0
	0

	17.  Mozkinen gaineko zerga
	0
	0

	D) EKITALDIKO EMAITZA
	0
	0


BEHIN-BEHINEKO TXOSTENARI AURKEZTUTAKO ALEGAZIOAK

Eguesibarko Udaleko alkate José A. Andía García de Olalla jaunak, Udalaren izenean eta hura ordezkatuz, ondokoa dio:

2011ko azaroaren 7an jaso duela Eguesibarko Udalaren 2010eko ekitaldiari dagokion behin-behineko fiskalizazio-txostena.

Hura aztertuta, eta emandako zazpi egun naturaleko epearen barruan, idatzi honen bidez ondoko alegazio hauek aurkeztu nahi dituela: 

Lehenengoa. Txostenaren 23. orrialdean esaten da Andacelay S.L. sozietate publikoak, 2008-2010 bitartean zenbait eraikin jaso dituela udal honentzat, 7,3 milioi euroko diru kopuru batez; eta Comptos Ganberaren iritzian, Udalarena izan beharko lukeela era horretako inbertsioak egiteko plangintza-, kudeaketa- eta kontrol-ekimena, eta hala jokatzeko aholkua ematen du.

Honi dagokionez, esan beharra dago sozietate horrek –fiskalizazio-txostenak jasotzen duen bezala– Udalak berak sinatu eta emandako kapital soziala duela, eta Udalbatza osoak osatzen duela sozietate horren Osoko Bilkura.

Zirkunstantzia horiek kontuan hartuta, beraz, sozietatek inbertsio horiek egiten dituenean, sozietate horren bitartez bada ere, inbertsio horiek Udalak berak planifikatzen, kudeatzen eta kontrolatzen dituela ulertu behar da.

Bigarrena. Fiskalizazio-txostenaren 13. orrialdean hau esaten da: 

“Beste alde batetik, hirigintzaren eremuari dagokionez, Udalak udal-enpresa publiko bat sortu zuen eremu hori kudeatzeko (Andacelay), baina ez zuen hornitu ez giza baliabidez ez kudeaketa-baliabide bereziz. Enpresa horren bidez, Udalarentzako berarentzako inbertsio handiak egin ditu, alde batetik, 2008-2010 bitartean –7,3 milioi euro guztira (BEZa gabe)–; eta, bestetik, bitariko bi sozietate eratu ditu –giza eta kudeaketa-baliabiderik gabeak hauek ere– kudeaketa-komisio baten truke bi sozietateak kudeatzen dituen eta, horrez gainera, 348 etxebizitza babesturen promozioa egiteko eta eraikitzeko kontratuen esleipenduna den bazkide pribatu berarekin. Bitariko enpresa misto horiek Udalaren lur-ondareko lur-zatietan egiten dute eraikuntza-jarduera hori Udalak udal enpresa publikoari doan laga eta sozietateok hari erositako lur-zatietan.

Comptos Ganberak azkeneko tostenetan behin eta berriro azpimarratu duen bezala, Udalak ongi aztertu beharko luke ea hirigintza kudeatzeko gaur egungo eredu horrek ongi betetzen dituen kudeaketa publikoaren goiburuak izan beharko luketen interes publikoaren, gardentasunaren eta kontrolaren printzipioak”. 

Eta txostenaren 27. orrialdean honela esaten da: 

“Azkenik, Comptos Ganbera honen iritziz, gardentasun- eta kontrol-mailarik handienarekin egin behar da hirigintzaren kudeaketa, baliabide ekonomiko handiak erabiltzen direlako udal kudeaketako oinarrizko arlo honetan. Udalak, Administrazioan erabat tipikoa den jarduera hori egiteko, hirigintza-sozietateak sortzeak eragotzi egiten du printzipio horiek betetzea eta, hartara, zailagoa da Udalaren aldetiko antolamendua, kudeaketa eta kontrola. Konplexutasun hori are nahasgarriagoa bilakatzen da, hala ere, hirigintzako udal sozietateak Udalarentzat garrantzi handiko beste zenbait obra egin eta hark honi laga dizkiolarik.

 Gure aholkua: 

• Udalak bere antolamendua erabakitzeko ahalmena eta egokien iritzitako hirigintza-kudeaketako modua hautatzeko autonomia gorabehera, jarduera hori hirigintza-sozietateen bidez kudeatzeko egungo modua, eta kudeaketa modu hori udalak bilatu beharreko interes publikoari ongi egokitzen zaion aztertzea”.

Honi buruz esan beharra dago hirigintzaren kudeaketa Udalak berak egiten duela zuzenean eta udal sozietateen bitartez bideratutako jarduerak ez direla inola ere hirigintzaren kudeaketari dagozkionak, etxebizitzen sustapena eta eraikuntza egitekoak eta obra jakin batzuk gauzatzekoak baizik, sozietate horien jarduerak aztertzen diren fiskalizazio-txostenean jasotzen den bezala, bestalde.

Beste alde batetik, etxebizitzak sustatzeko eta eraikitzeko prozedurak eta obra jakin batzuk egitekoak 6/2006 Foru Legeak kontrataziorako ezartzen dituen printzipioetara mendekotu dira, publikotasunez eta lehiaz egin dira eta interes publikoari erantzuten zioten. Zehazki esateko, bitariko sozietatearen bidez etxebizitzak sustatu eta eraikiz, jarduera horien bitartez lortutako gainbalioak komunitatera eta udalerrira gehiago itzultzea lortu da, eta neurri horretan interes publikora egokitzen da jarduera hori, zalantzarik gabe. 

Hori guztia dela eta,

Alegazio hauek aurkeztutzat hartzea eta behin betiko fiskalizazio-txostena egiterakoan kontuan hartzea eskatzen da.

Sarriguren, 2011ko azaroaren 14ean.

Eguesibarko Udaleko Alkatea: José A. Andía García de Olalla

Eguesibarko Udaleko Alkateak egindako alegazioei Comptos Ganberak emandako erantzuna

Eguesibarko Udaleko Alkateak Behin-behineko Txostenari egindako alegazioak jaso eta aztertu ondoren, txosten horretan sartzen dira, eta txostenaren funtsa ezertan aldatzen ez dutela iritzirik, behin betikotzat jotzen dugu txostena. 

Hala ere, Ganbara honek adierazpen hauek egin nahi ditu alegazio horiei buruz:

1. alegazioa: Udal enpresak egindako inbertsioei buruz. Txostenean adierazten den bezala, ez da ageri udalaren hirigintza eta barne kontroleko zerbitzuek inbertsio horien garapenaren eta betetzearen behar bezalako jarraipenik egiten dutenik; eta aipatzen den sozietateak ere ez ditu eginkizun hori betetzeko bere baliabide berekiak. Eta ez da ahaztu behar, gainera, sozietate horrek dituen finantza-baliabideak Udalak doan emanik hartu dituen Udalaren Lurzoru Ondareko lur-zatiak salduz lortutako diru-sarreretatik datozela. 

2. alegazioa: Hirigintzaren kudeaketa-eredua. Hainbesteko garrantzia duen alor honetan erabiltzen duen kudeaketa-ereduaren egokitasuna aztertzeko aholkatzen dio Udalari Comptos Ganberak aurkeztutako txostenean, haren iritzian, etxebizitza babestuak eraikitzeko lanetan bitariko sozietateek parte hartzen dutelarik –eta sozietate horiek beren langile berekirik ez dutenez, eta bazkide pribatu bera dutenez–, ezinezkoa bihurtzen baita udal zerbitzuentzat jardunbide horien behar bezalako jarraipen eta kontrol bat egitea. Eraikuntza-lan horiek hasieran Udalaren Lurzoru Ondarekoak ziren lur-zatietan egiten dira, gainera.

Iruñea, 2011ko azaroaren 17an

Lehendakaria Helio Robleda Cabezas

